
নাট্য-বিকার।
১৭


 দিগ। (সুরে)




“আমি বাঁধা যে তোর স্নেহ ডোরে

আবার কিসে বাঁধবি মোরে?”






 হরিশ। এইবার তোর “ভববন্ধন” মোচন হবে।


[দিগম্বরকে লইয়া হরিশ, ভূতি ও কমলমণির প্রস্থান।

(রমেন্দ্রের প্রবেশ।)

 রাম। (উঠিয়া) “তুমি কি জন্য এ দুর্গমধ্যে প্রবেশ করেছ, চোরেরা শূলে যায় তাকি তুমি জাননা?”

 রমেন্দ্র। (স্বগতঃ) ও বাবা! এ আবার কি মূর্ত্তি।

 রাম। চুপ ক’রে রইলেন যে? ভদ্র স্ত্রীলোকের ঘরে এ রকম আসা শিষ্টাচার বিরুদ্ধ তা জানেন?

 রমেন্দ্র। (স্বগতঃ) ও বাবা, এদিকে তো তালে বেশ হুঁসিয়ার আছে দেখছি। তবে ব্যারাম সেরে গেছে নাকি? না,বোধ হয় এটা লুসিড ইণ্টারভ্যাল(Lucid interval)।(প্রকাশ্যে) আমার অপরাধ মার্জ্জনা করুন,আমি যাচ্ছি।

 রাম। না না, আমি তা বলছিনে। বলছি কি যে এরূপ অবস্থায় আপনার সুড়ঙ্গ কেটে আসা উচিত ছিল না?

 রমেন্দ্র। (স্বগতঃ) ও বাবা! ঘাট হয়েছে আমার চোদ্দপুরুষের। বড় বেগতিক দেখছি।

 রাম। দেখুন,বাড়ীর সকলে তো আমাকে জ্বালাতন করে তুলেছে।

 রমেন্দ্র। কেন?

 রাম। কেবল সেই জঘন্য নামে আমাকে ডাকবে। কি অত্যাচার দেখুন দেখি!

		 এই পাতা শেষ সম্পাদিত হয়েছে ১৪:৫৫টার সময়, ১২ এপ্রিল ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

